
 

ꤒꤟꤢꤧ꤬ꤗꤟꤢꤩ꤬ ꤘꤣ ꤒꤢ꤬ꤔꤟꤢꤩ꤬ ꤗꤟꤢꤩ꤬ꤕꤚꤟꤥꤜꤢꤨ ꤭
ꤔꤟꤢꤧ꤬ ꤢ꤬ꤋꤝꤢꤢ꤬ꤛꤢ꤬

ꤒꤟꤢꤧ꤬ꤗꤟꤢꤩ꤬ ꤘꤣ ꤒꤢ꤬ꤔꤟꤢꤩ꤬ ꤗꤟꤢꤩ꤬ꤕꤚꤟꤥꤜꤢꤨ꤭ ꤛꤢꤩ꤭ꤗꤢ꤬ ꤢ꤬ꤜꤢ꤬ꤏꤢ ꤗꤢ꤬ꤒꤢꤩ꤭? 
ꤒꤟꤢꤧ꤬ꤗꤟꤢꤩ꤬ ꤘꤣ ꤒꤢ꤬ꤔꤟꤢꤩ꤬ ꤗꤟꤢꤩ꤬ꤕꤚꤟꤥꤜꤢꤨ꤭ ꤔꤌꤣ꤬ꤗꤢ꤬ ꤏꤛꤣꤋꤢꤧ꤭ ꤟꤢꤩ ꤔꤢ ꤘꤢ꤬ꤊꤢꤧ꤬ ꤋꤥ꤭ꤙꤢꤪꤞꤛꤥ ꤒꤣ꤬ꤕꤚꤟꤢꤧ꤬ ꤗꤟꤢꤒꤥ꤬ꤗꤢ꤬ ꤒꤣ꤬ꤕꤚꤟꤢꤧ꤬ ꤔꤢ ꤢ꤬ꤜꤣ ꤔꤌꤣ꤬ ꤟꤛꤢ꤭ꤗꤛꤢꤓꤛꤢꤩ꤬ꤕꤜꤢꤪ꤬ꤜꤢꤨ꤭ ꤚꤢꤪ 
ꤟꤢꤩꤙꤢꤧ꤬ ꤓꤌꤣ꤭ꤚꤢꤪ/ꤒꤥ꤬ꤗꤢ꤬ꤔꤢ ꤘꤢꤦ꤬ꤑꤟꤢ꤭ ꤗꤟꤢꤩ꤬ꤓꤛꤢ꤬ ꤚꤛꤢ ꤕꤚꤟꤥ ꤔꤟꤤ ꤢꤧ꤬ꤞꤤ꤭ ꤒꤢꤪꤢꤧ꤬ꤗꤟꤢꤩ꤬ꤋꤢ꤭ꤜꤟꤢꤩ꤭ ꤖꤢꤨꤔꤌꤣ꤬ ꤕꤚꤢꤧ꤯ ꤒꤟꤢꤧ꤬ꤗꤟꤢꤩ꤬ ꤘꤣ ꤒꤢ꤬ꤔꤟꤢꤩ꤬ ꤗꤟꤢꤩ꤬ꤕꤚꤟꤥꤜꤢꤨ꤭ ꤗꤢ꤬ ꤢ꤬ꤕꤢ꤬ꤡꤟꤛꤢ 
ꤗꤢ꤬ꤒꤢꤩ꤭ ꤟꤢꤩꤗꤢ꤬ ꤒꤟꤢꤧ꤬ ꤘꤣ ꤟꤢꤩꤏꤥ꤬ꤓꤛꤢ꤬ ꤒꤟꤢꤧ꤬ꤗꤟꤢꤩ꤬ꤊꤢꤨ꤭ ꤢ꤬ꤙꤢꤧ꤬ꤏꤢꤧ꤭ ꤡꤟꤛꤢ ꤔꤌꤣ꤬ꤒꤢ꤬ꤟꤢꤩ꤬ ꤗꤟꤢꤒꤥ꤬ꤗꤢ꤬ ꤒꤟꤢꤧ꤬ ꤘꤣ ꤢ꤬ꤒꤥ꤭ꤢ꤬ꤙꤢꤧ꤬ ꤔꤢ ꤊꤟꤢꤩ ꤗꤟꤢꤒꤥ꤬ꤗꤢ꤬ ꤖꤢꤧ꤬ꤘꤢ꤬ꤚꤢꤧ꤬ ꤋꤝꤤ ꤢꤨꤕꤢ꤬ꤒꤤ꤬ 
ꤊꤜꤛꤢꤊꤜꤥ꤭ ꤒꤥ꤬ ꤖꤢꤨꤔꤌꤣ꤬꤯ ꤊꤤ꤬ ꤘꤢ꤬ꤊꤢꤧ꤬ꤖꤢꤨ ꤔꤌꤣ꤬ ꤢ꤬ ꤗꤟꤢꤩ꤬ ꤒꤢꤦꤘꤢꤦ꤬ ꤢꤧ꤬ ꤒꤣ꤬ꤕꤚꤟꤢꤧ꤬ ꤕꤚꤢꤧ ꤗꤢ꤬ꤔꤢ ꤢ꤬ꤗꤟꤢꤩ꤬ꤛꤢꤩ꤭ꤔꤌꤣ꤬ ꤢ꤬ꤒꤥ꤭ꤢ꤬ꤚꤛꤢ ꤘꤣ ꤢꤧ꤬ ꤘꤢ꤬ꤊꤢꤧ꤬ꤋꤥ꤭ ꤜꤟꤢꤪ꤭꤮ꤕꤜꤤ꤭ ꤢ꤬ꤑꤢꤩ꤭ ꤟꤢꤩꤗꤢ꤬ 
ꤢ꤬ꤟꤛꤢ꤭ ꤕꤢ꤬ ꤗꤟꤢꤩ꤬ꤊꤣ꤭ ꤒꤟꤢꤧ꤬ꤗꤟꤢꤩ꤬ ꤘꤣ ꤒꤢ꤬ꤔꤟꤢꤩ꤬ ꤗꤟꤢꤩ꤬ꤕꤚꤟꤥ꤬ꤜꤢꤨ꤭ ꤛꤢꤩ꤭ꤗꤢ꤬ ꤢ꤬ꤔꤟꤤ ꤕꤚꤢꤧ꤯

• Aluminum ꤊꤜꤢꤧꤊꤢꤨ꤭ ꤢ꤬ꤕꤚꤟꤢꤧ꤬ ꤘꤢ꤬ꤊꤢꤧ꤬ꤖꤢꤨ ꤕꤜꤢꤪꤗꤟꤢꤨ꤬ ꤔꤌꤣ꤬ ꤢ꤬ꤓꤢꤩ꤬ꤊꤛꤢ꤭ 

ꤒꤟꤢꤧ꤬ꤗꤟꤢꤩ꤬, ꤗꤢ꤬ꤒꤢꤩ꤭ꤟꤢꤩ ꤚꤢꤪ ꤊꤜꤢꤧꤊꤢꤨ꤭ ꤒꤟꤢꤧ꤬ꤗꤟꤢꤩ꤬ ꤋꤢ꤭ꤜꤟꤢꤩ꤭ ꤔꤌꤣ꤬ ꤢ꤬ 

ꤒꤢ꤬ꤊꤜꤟꤢꤨ꤬ ꤊꤢ꤬ꤡꤛꤣ ꤜꤢ꤭ ꤚꤢꤪ ꤢꤧ꤬ꤞꤤ꤭ ꤓꤢꤩ꤬ꤊꤛꤢ꤭ ꤖꤢꤨꤔꤌꤣ꤬꤯ 

• ꤢ꤬ꤕꤚꤟꤢꤧ꤬ ꤠꤢꤧ ꤗꤟꤢꤪ꤬ꤊꤢ꤭ ꤕꤜꤢꤪꤗꤟꤢꤨ꤬ ꤔꤌꤣ꤬ ꤓꤢꤩ ꤟꤢꤩꤋꤛꤢꤩ꤭ꤏꤢꤦ꤬ ꤔꤢ ꤢꤧ꤬ꤞꤤ꤭ ꤞꤢꤧꤠꤢꤧ 
ꤗꤟꤢꤪ꤬ꤊꤢ꤭ ꤙꤤ ꤢ꤬ꤚꤛꤢꤒꤥ꤬ ꤒꤢ꤬ꤟꤢꤩ꤬ ꤔꤌꤣ꤬ ꤒꤥ꤬ ꤖꤢꤨꤔꤌꤣ꤬꤯ 

• ꤘꤢ꤬ꤊꤢꤧ꤬ꤖꤢꤨ ꤔꤛꤢ꤭ꤕꤚꤟꤢꤧ꤬ ꤔꤌꤣ꤬ ꤢꤧ꤬ꤞꤤ꤭ ꤘꤢꤦ꤬ꤑꤟꤢ꤭ ꤟꤢꤩꤋꤛꤢꤩ꤭ꤕꤚꤟꤥꤜꤢꤨ꤭ ꤙꤤ 
Facebook ꤋꤢꤨ꤬ ꤚꤤ꤬ꤊꤛꤢ꤭ ꤔꤢ ꤢꤧ꤬ꤞꤤ꤭ ꤒꤟꤢꤧ꤬ꤕꤣꤒꤟꤢꤧ꤬ꤞꤢꤨ꤭ 

• ꤟꤢꤩꤙꤢꤧ꤬ ꤘꤢꤦ꤬ꤑꤟꤢ꤭ ꤔꤢ ꤔꤟꤢꤧ꤬ ꤘꤢ꤬ꤊꤟꤢꤧ꤬ ꤋꤥ꤭ꤙꤢꤪꤞꤛꤥ ꤚꤤ꤬ꤊꤛꤢ꤭ ꤔꤢ ꤔꤟꤢꤧ꤬ 
ꤜꤢꤧ꤭ꤊꤢꤧ꤬ ꤗꤟꤢꤒꤥ꤬ꤗꤢ꤬ ꤔꤟꤢꤧ꤬ ꤜꤢꤧ꤬꤭ꤊꤢꤧ꤬ ꤒꤟꤢꤧ꤬ꤊꤟꤢꤨꤊꤟꤛꤢ꤭ ꤢ꤬ꤑꤢꤩ꤭꤯ 

• ꤜꤟꤢꤩ꤭ ꤒꤢ꤬ꤊꤢꤪꤒꤢ꤬ꤊꤢꤧ꤬ ꤔꤤ ꤕꤢꤪ꤬ꤜꤢ꤬ꤞꤤ꤬ ꤘꤣ ꤢ꤬ꤒꤥ꤭ꤢ꤬ꤙꤢꤧ꤬ ꤒꤥ꤬ꤒꤢ꤬ꤟꤢꤩ꤬ ꤢ꤬ꤑꤢꤩ꤭ 
ꤟꤢꤩꤋꤛꤢꤩ꤭ꤞꤢꤦ꤬ ꤔꤢ ꤘꤢ꤬ꤊꤢꤧ꤬ꤋꤥ꤭ꤙꤢꤪꤞꤛꤥ ꤗꤟꤢꤒꤥ꤬ꤗꤢ꤬ ꤟꤢꤩꤏꤥ꤬ꤓꤛꤢ꤬ ꤢ꤬ꤕꤚꤟꤢꤧ꤬ 

ꤟꤢꤩꤏꤥ꤬ꤒꤢ꤬ꤟꤢꤩ꤬ ꤚꤤ꤬ꤊꤛꤢ꤭ ꤔꤢ ꤞꤤ꤭ ꤒꤢ꤬ꤊꤢꤪꤒꤢ꤬ꤊꤢꤧ꤬ ꤚꤤ꤬ꤊꤛꤢ꤭ ꤛꤢꤩ꤭ꤔꤌꤣ꤬꤯ 

• ꤓꤢꤩꤏꤢꤦ꤬ꤙꤤꤋꤛꤢꤩ꤭ ꤔꤢ ꤜꤟꤢꤩ꤭ꤟꤢꤩꤏꤥ꤬ꤒꤥ꤬ ꤔꤢ ꤢ꤬ꤕꤚꤟꤢꤧ꤬ ꤣꤜꤟꤛꤢ꤬ ꤙꤤ 
ꤒꤢ꤬ꤊꤢꤪꤒꤢ꤬ꤊꤢꤧ꤬ ꤒꤟꤢ꤭ꤒꤟꤢꤦ꤭ꤏꤢꤦ꤬ ꤘꤢ꤬ꤊꤢꤧ꤬ꤖꤢꤨ ꤒꤢ꤬ꤟꤢꤩ꤬ ꤢ꤬ꤗꤝꤟꤤ꤬ ꤒꤥ꤬ ꤢ꤬ꤑꤢꤩ꤭ꤔꤌꤣ꤬꤯ ꤊꤤ꤬ ꤔꤟꤢꤧ꤬ ꤔꤌꤣ꤬ ꤢꤨ꤭ ꤗꤟꤢꤩ꤬ꤕꤟꤢꤩꤗꤟꤢꤩ꤬ꤏꤢꤧ꤭ ꤔꤟꤢꤧ꤬ ꤗꤟꤢꤒꤥ꤬ ꤟꤢꤩꤗꤢ꤬ ꤘꤢ꤬ꤊꤢꤧ꤬ 

ꤞꤢꤚꤢ ꤔꤌꤣ꤬ ꤜꤟꤢꤩ꤭ ꤒꤢ꤬ꤊꤢꤪꤒꤢ꤬ꤊꤟꤢꤧ꤬ ꤒꤟꤢꤧ꤬ꤗꤟꤢꤩ꤬ ꤢ꤬ꤑꤢꤩ꤭ ꤢ꤬ꤘꤛꤢꤩ ꤡꤟꤛꤢ 
ꤔꤟꤢꤧ꤬ ꤘꤢ꤬ ꤞꤤ꤭ ꤒꤥ꤬꤯ 

• ꤒꤟꤢꤧꤗ꤬ꤟꤢꤩ ꤬ꤘꤣ ꤗꤟꤢꤩꤕ꤬ꤚꤟꤥꤜꤢꤨ ꤭ꤗꤢ ꤬ꤗꤟꤢꤟꤢ ꤪꤒꤟꤢꤧ ꤬ꤘꤣ ꤔꤟꤢꤧ ꤬ꤘꤢꤦꤑ꤬ꤟꤢ ꤭ꤟꤢꤙꤩꤢꤧ ꤬
ꤔꤢ ꤔꤟꤢꤧ ꤬ꤘꤢꤊ꤬ꤢꤧꤋ꤬ꤥꤙ꤭ꤢꤞꤪꤛꤥ ꤚꤤꤊ꤬ꤛꤢꤔ꤭ꤢ ꤔꤟꤢꤧ ꤬ꤜꤢꤧ꤬ꤊ꤭ꤢꤧ,꤬ ꤙꤝꤤꤔꤟꤤꤙꤢꤧ ꤬

ꤒꤢꤟ꤬ꤢꤩ ꤬ꤗꤟꤢꤒꤥꤗ꤬ꤢ ꤬ꤒꤟꤢꤧꤗ꤬ꤟꤢꤩꤊ꤬ꤢꤨ ꤭ꤢꤏ꤬ꤛꤣꤢꤋ꤬ꤢꤧ ꤭ꤞꤤꤗ꤭ꤢ ꤬ꤢꤔ꤬ꤟꤤ ꤕꤚꤢ꤯ꤧ 

• ꤒꤟꤢꤧ꤬ꤗꤟꤢꤩ꤬ ꤘꤣ ꤗꤟꤢꤩ꤬ꤕꤚꤟꤥꤜꤢꤨ꤭ ꤛꤢꤩ꤭ꤗꤢ꤬ ꤗꤟꤢ꤮ ꤒꤟꤢꤧ꤬ ꤘꤣ ꤒꤢ꤬ꤊꤢꤪꤒꤢ꤬ꤊꤢꤧ꤬ 
ꤢ꤬ꤑꤢꤩ꤭, ꤗꤟꤢꤒꤥ꤬ꤗꤢ꤬ ꤜꤟꤢꤩ꤭ ꤊꤝꤤ꤭ꤓꤛꤢ꤬ ꤢ꤬ꤗꤟꤢꤦ꤭ ꤏꤛꤣꤋꤢꤧ꤭ ꤘꤣ ꤢ꤬ꤚꤛꤢꤜꤣ 
ꤢ꤬ꤑꤢꤩ꤭ ꤖꤢꤨꤔꤟꤌꤣ ꤟꤢꤪ꤯ 

• ꤒꤟꤢꤧ꤬ꤗꤟꤢꤩ꤬ ꤘꤣ ꤗꤟꤢꤩ꤬ꤕꤚꤟꤥꤜꤢꤨ꤭ ꤢ꤬ꤕꤢ꤬ꤒꤢ꤬ꤟꤢꤩ꤬ ꤔꤌꤣ꤬ꤗꤢ꤬ ꤗꤟꤢ ꤢ꤬ꤕꤜꤢꤪꤢ꤬ꤗꤟꤢꤨ꤬ 
ꤒꤟꤢꤧ꤬ꤓꤢꤩ ꤟꤢꤩꤋꤛꤢꤩ꤭ꤏꤢꤦ꤬ ꤚꤤ꤬ꤊꤛꤢ꤭ ꤔꤢ ꤒꤟꤢꤧ꤬ꤗꤟꤢꤩ꤬ꤊꤢꤨ꤭ ꤢ꤬ꤙꤢꤧ꤬ꤏꤢꤧ꤭ꤡꤟꤛꤢ ꤒꤢ꤬ꤟꤢꤩ꤬ 
ꤢ꤬ꤑꤢꤩ꤭ ꤗꤟꤢꤒꤥ꤬ꤗꤢ꤬ ꤒꤟꤢꤧ꤬ꤟꤢꤩꤏꤥ꤬ꤓꤛꤢ꤬ ꤘꤣ ꤔꤟꤢꤧ꤬ ꤚꤢꤦ꤭ ꤒꤟꤢꤧ꤬ꤔꤟꤤꤙꤢꤧ꤬ ꤔꤢ ꤙꤝꤤ 
ꤔꤟꤤꤙꤢꤧ꤬ ꤒꤢ꤬ꤟꤢꤩ꤬ ꤢ꤬ꤑꤢꤩ꤭ ꤖꤢꤨꤔꤌꤣ꤬꤯ 

• ꤒꤟꤢꤧ꤬ꤗꤟꤢꤩ꤬ ꤘꤣ ꤗꤟꤢꤩ꤬ꤕꤚꤟꤥꤜꤢꤨ꤭ ꤗꤢ꤬ ꤗꤟꤢ ꤗꤟꤢꤩ꤬ꤕꤚꤟꤥꤜꤢꤨ꤭ ꤔꤢ ꤢ꤬ꤚꤣ꤬ ꤘꤢ꤬ꤊꤢꤧ꤬ 
ꤋꤥ꤭ꤙꤢꤪꤞꤛꤥ ꤒꤢ꤬ꤟꤢꤩ꤬ (ꤙꤤ ꤜꤟꤢꤧ꤭꤭ ꤋꤢꤨ꤬ ꤔꤌꤣ꤬ ꤙꤢꤧ꤬ꤙꤢꤧ꤬) ꤚꤢꤪ ꤟꤢꤩꤙꤢꤧ꤬ ꤡꤢꤪ ꤘꤣ 
ꤘꤢ꤬ꤊꤢꤧ꤬ ꤞꤢꤚꤢ ꤥ꤬, ꤋꤝꤤ ꤙꤛꤢ꤬ꤡꤢꤧ꤬ ꤥ꤬, ꤗꤟꤢꤒꤥ꤬ꤗꤢ꤬ ꤟꤢꤩꤓꤛꤢ꤬ ꤘꤣ ꤜꤟꤢꤧ꤭ ꤋꤢꤨ꤬ 

ꤚꤤ꤬ꤊꤛꤢ꤭ ꤔꤢ ꤔꤟꤢꤧ꤬ ꤒꤟꤢꤧ꤬ꤗꤟꤢꤩ꤬ꤊꤢꤨ꤭ ꤒꤟꤢꤧ꤬ꤕꤛꤢꤒꤟꤢꤧ꤬ꤏꤢꤧ꤭꤭ ꤖꤢꤨꤔꤌꤣ꤬꤯ 

ꤙꤢꤧ꤬ꤊꤛꤢꤔꤢ ꤒꤟꤢꤧ꤬ꤗꤟꤢꤩ꤬ ꤘꤣ ꤗꤟꤢꤩ꤬ꤕꤚꤟꤥꤜꤢꤨ꤭ ꤢ꤬ꤚꤢꤪ꤭ ꤒꤢ꤬ꤟꤢꤩ꤬

ꤒꤟꤢꤧ꤬ꤗꤟꤢꤩ꤬ ꤘꤣ ꤗꤟꤢꤩ꤬ꤕꤚꤟꤥ꤬ꤜꤢꤨ꤭ ꤗꤟꤢꤒꤥ꤬ ꤗꤢ꤬ ꤖꤢꤨꤒꤢ꤬ꤟꤢꤩ꤬ ꤒꤢꤩ꤭? 
ꤒꤟꤢꤧ꤬ꤗꤟꤢꤩ꤬ ꤙꤤ ꤢ꤬ꤒꤥ꤭ꤢ꤬ꤙꤢꤧ꤬ ꤔꤢ National Labor Relations Act (NLRA, ꤊꤟꤢꤩ ꤘꤢ꤬ꤊꤢꤧ꤬ ꤒꤟꤢꤧ꤬ꤙꤢꤪꤞꤛꤥ ꤗꤟꤢꤩ꤬ꤡꤝꤟꤥ) ꤢ꤬ꤜꤟꤢꤧ꤭ ꤒꤥ꤬ ꤔꤌꤣ꤬ ꤢ꤬ ꤥ꤬ ꤒꤢ꤬ꤟꤢꤩ꤬꤯ 
ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬:

• ꤟꤢꤩꤊꤟꤢ꤬ꤟꤢꤩꤟꤛꤢ꤭ ꤔꤟꤢꤧ꤬ ꤘꤢ꤬ꤊꤢꤧ꤬ꤞꤢꤚꤢ ꤢ꤬ꤚꤤ꤬ꤢ꤬ꤊꤛꤢ꤭ ꤞꤤ꤭ 

• ꤗꤟꤢꤩ꤬ꤕꤚꤢꤧ ꤙꤤ ꤔꤟꤢꤧ꤬ ꤢ꤬ꤑꤢꤩ꤭ ꤢ꤬ꤋꤢꤧ꤭ ꤔꤌꤣ꤬ꤕꤚꤢꤧ 

•  ꤔꤟꤢꤧ꤬ ꤘꤢ꤬ꤊꤢꤧ꤬ꤋꤥ꤭ꤙꤢꤪꤞꤛꤥ ꤡꤟꤢꤨ ꤊꤟꤌꤣ꤭ ꤔꤢ ꤔꤟꤢꤧ꤬ ꤒꤥ꤬ ꤢ꤬ꤋꤢꤧ꤭ ꤔꤟꤢꤧ꤬ 
ꤗꤟꤢꤩ꤬ꤕꤢ꤬ꤟꤛꤢ꤭ꤜꤢ꤭ ꤞꤤ꤭ 

• ꤔꤟꤢꤧ꤬ ꤒꤟꤢꤧ꤬ ꤞꤢꤧꤕꤜꤢꤪ꤬ ꤓꤛꤢ꤬ ꤞꤢꤧꤕꤜꤢꤪ꤬ ꤘꤢꤨ꤬ ꤢꤨ꤭ ꤚꤛꤣ꤬ ꤙꤤ ꤒꤟꤢꤧ꤬ꤗꤟꤢꤩ꤬ꤊꤢꤨ꤭ ꤚꤢꤪ 
ꤢ꤬ꤕꤛꤢꤏꤢꤧ꤭ ꤒꤟꤢꤧ꤬ꤗꤟꤢꤩ꤬ ꤔꤌꤣ꤬ ꤞꤤ꤭ 

• ꤜꤟꤢꤩ꤭ ꤗꤟꤢꤩ꤬ꤕꤛꤢꤩ ꤔꤟꤢꤧ꤬ ꤘꤢ꤬ꤊꤢꤧ꤬ꤞꤢꤚꤢ ꤢ꤬ꤗꤝꤟꤤ꤬ꤢ꤬ꤜꤢ꤬ ꤢ꤬ꤑꤢꤩ꤭ ꤚꤢ꤭ꤓꤛꤢ꤬ ꤙꤤ 
ꤜꤟꤢꤧ꤭ꤋꤢꤨ꤬ ꤞꤤ꤭ 

• ꤐꤟꤢꤦꤢꤩ꤬ ꤙꤢꤩ꤬ꤑꤟꤢ꤭ ꤔꤟꤢꤧ꤬ ꤘꤢ꤬ꤊꤢꤧ꤬ ꤞꤢꤚꤢ ꤗꤟꤢꤒꤥ꤬ꤗꤢ꤬ ꤘꤢ꤬ꤊꤢꤧ꤬ꤋꤥ꤭ꤙꤢꤪꤞꤛꤥ ꤒꤥ꤬ 
ꤞꤤ꤭, ꤞꤛꤢꤖꤢꤨ ꤟꤢꤩꤔꤢ ꤟꤢꤩꤗꤟꤢꤨꤗꤟꤛꤢ ꤗꤟꤢꤒꤥ꤬ꤗꤢ꤬ ꤒꤢ꤬ꤋꤥꤒꤢ꤬ꤊꤢꤧ꤬ 
ꤟꤢꤩꤋꤛꤢꤩ꤭ꤏꤢꤦ꤬ ꤞꤤ꤭

http://www.wnycosh.org
http://www.wnycosh.org


ꤖꤢꤨꤔꤌꤣ꤬ ꤢ꤬ꤋꤢꤨ꤬ꤢ꤬ꤋꤛꤢꤩ꤭ ꤔꤟꤢꤧ꤬ ꤗꤟꤢꤩ꤬ꤔꤟꤤꤋꤛꤢꤩ꤭ꤏꤢꤦ ꤖꤢꤨꤒꤢꤩ꤭
ꤊꤤ꤬ ꤔꤟꤢꤧ꤬ ꤒꤢ꤬ꤔꤟꤢꤩ꤬ꤐꤟꤢꤦꤢꤩ꤬ ꤔꤢ ꤢꤧ꤬ ꤗꤟꤢꤩ꤬ꤕꤟꤢꤩ ꤔꤟꤢꤧ꤬ ꤢ꤬ꤋꤝꤢꤢ꤬ꤛꤢ꤬ ꤟꤢꤩꤗꤢ꤬ ꤔꤟꤢꤧ꤬ ꤙꤢꤧ꤬ ꤟꤢꤩꤏꤥ꤬ꤓꤛꤢ꤬ ꤘꤣ National Labor Relations Board (NLRB) ꤢ꤬ꤕꤜꤢꤪꤢ꤬ꤗꤟꤢꤨ꤬ ꤥ꤬ 
ꤔꤌꤣ꤬꤯ ꤢꤧꤒꤢ꤬ꤊꤤ꤬ ꤗꤢ꤬ ꤜꤟꤢꤩ꤭ꤟꤢꤩꤏꤥ꤬ꤓꤛꤢ꤬ ꤒꤟꤢꤧ꤬ ꤞꤢꤦꤔꤌꤣ꤬ ꤢ꤬ꤑꤢꤩ꤭ ꤢ꤬ꤏꤛꤣꤢ꤬ꤋꤢꤧ꤭ ꤥ꤬ ꤢ꤬ꤜꤢꤧ꤭ ꤞꤛꤥ ꤜꤢꤧ꤭ ꤋꤢ꤭ꤜꤟꤢꤩ꤭ ꤕꤚꤢꤧ꤯ ꤟꤢꤩꤏꤥ꤬ꤓꤛꤢ꤬ ꤚꤢꤩ꤭ ꤔꤟꤢꤧ꤬ ꤘꤢ꤬ꤊꤢꤧ꤬ ꤞꤢꤚꤢ ꤒꤥ꤬ ꤚꤢꤪ ꤟꤢꤩꤙꤢꤧ꤬ ꤘꤢꤦ꤬ꤑꤟꤢ꤭ 

ꤔꤢ ꤔꤟꤢꤧ꤬ NLRB, ꤛꤢꤨ꤬ꤔꤟꤤ꤬ꤛꤢ꤬ ꤕꤜꤢꤪꤗꤟꤢꤨ꤬, ꤔꤢ ꤔꤟꤢꤧ꤬ ꤘꤢ꤬ꤊꤢꤧ꤬ꤋꤥ꤭ꤞꤤ꤭ ꤗꤢ꤬ ꤢ꤬ꤔꤟꤤ ꤕꤚꤢꤧ꤯ ꤜꤟꤢꤩ꤭ ꤓꤢꤦꤡꤢꤩ꤭ ꤗꤛꤢꤏꤢꤦ꤬ ꤒꤟꤢꤧ꤬ꤕꤛꤢꤏꤢꤧ꤭ ꤢ꤬ꤑꤢꤩ꤭ ꤔꤟꤢꤧ꤬ ꤙꤢꤧ꤬ ꤘꤛꤢ꤬ꤓꤛꤢ꤬ ꤜꤤ꤬ ꤚꤤ꤬ꤊꤛꤢ꤭ ꤔꤢ 
ꤔꤟꤢꤧ꤬ ꤘꤢ꤬ꤊꤢꤧ꤬ ꤞꤢꤚꤢ ꤢ꤬ꤒꤟꤢꤧ꤬ꤗꤟꤢꤩ꤬ꤕꤟꤢꤩ ꤔꤟꤢꤧ꤬ ꤔꤌꤣ꤬꤯ ꤊꤤ꤬ ꤒꤟꤢꤧ꤬ꤟꤢꤩꤏꤥ꤬ꤓꤛꤢ꤬ ꤥ꤬ ꤒꤣ꤬ꤡꤛꤣ꤬ꤡꤛꤣ꤬ ꤟꤢꤩꤚꤢꤪ ꤟꤢꤩꤙꤢꤧ꤬ꤟꤛꤢ꤭ ꤘꤣ ꤘꤢꤪ꤭ꤊꤢꤨ꤭ Buffalo ꤐꤥ꤭ ꤥ꤬ ꤔꤌꤣ꤬꤯ ꤊꤤ꤬ ꤘꤢ꤬ꤊꤢꤧ꤬ ꤞꤢꤚꤢ 
ꤗꤟꤢꤒꤥ꤬ꤗꤢ꤬ ꤛꤢꤨ꤬ꤔꤟꤤ꤬ꤛꤢ꤬ ꤕꤜꤢꤪꤗꤟꤢꤨ꤬ ꤔꤌꤣ꤬ ꤢꤧ꤬ꤞꤤ꤭ ꤗꤟꤢꤩ꤬ꤕꤟꤢꤩ ꤗꤟꤢꤩ꤬ꤞꤢꤧꤏꤢꤩ꤭ ꤔꤟꤢꤧ꤬ ꤗꤟꤢꤒꤥ꤬ꤗꤢ꤬ ꤔꤟꤢꤧ꤬ ꤟꤛꤢ꤭ ꤕꤢ꤬ꤔꤟꤌꤣ꤭ ꤊꤟꤌꤣ꤭ ꤘꤣ NLRB ꤒꤟꤢꤧ꤬ꤗꤟꤢꤩ꤬ ꤊꤜꤛꤢꤊꤜꤥ꤭ ꤚꤢꤪ ꤢꤧ꤬ꤞꤤ꤭ 
ꤗꤟꤢꤩ꤬ꤙꤢꤧ꤬ꤏꤢꤧ꤭ ꤔꤟꤢꤧ꤬ ꤢ꤬ꤋꤢꤨ꤬ꤢ꤬ꤋꤛꤢꤩ꤭ ꤟꤢꤩꤗꤢ꤬ ꤢ꤬ꤔꤟꤤ ꤒꤥ꤬꤯

ꤒꤟꤢꤧ꤬ ꤘꤣ ꤔꤟꤢꤧ꤬ ꤘꤢ꤬ꤊꤢꤧ꤬ ꤞꤢꤚꤢ ꤗꤟꤢꤩ꤬ꤔꤟꤤ ꤒꤥ꤬ ꤔꤌꤣ꤬ 
ꤊꤤ꤬ ꤔꤟꤢꤧ꤬ ꤗꤟꤢꤒꤥ꤬ꤚꤢꤪ ꤔꤟꤢꤧ꤬ ꤘꤢ꤬ꤊꤢꤧ꤬ꤋꤥ꤭ ꤔꤌꤣ꤬ ꤢꤛꤢꤡꤢꤦ ꤢꤧꤕꤜꤢꤪ ꤊꤢ꤬ꤛꤢ꤭ ꤟꤢꤩꤗꤢ꤬ ꤟꤢꤩꤏꤥ꤬ꤓꤛꤢ꤬ ꤔꤟꤢꤧ꤬ ꤘꤢ꤬ꤊꤢꤧ꤬ ꤞꤢꤚꤢ ꤚꤤ꤬ꤊꤛꤢ꤭ ꤔꤢ ꤒꤟꤢꤧ꤬ꤗꤟꤢꤩ꤬ ꤏꤛꤣꤋꤢꤧ꤭ ꤢ꤬ꤒꤥ꤭ꤢ꤬ꤙꤢꤧ꤬ 

ꤒꤥ꤬ ꤒꤢ꤬ꤟꤢꤩ꤬ ꤔꤌꤣ꤬, ꤗꤟꤢꤒꤥ꤬ꤗꤢ꤬ ꤟꤢꤩꤏꤥ꤬ꤓꤛꤢ꤬ ꤙꤤ ꤒꤟꤢꤧ꤬ꤗꤟꤢꤩ꤬ꤋꤢ꤭ꤜꤟꤢꤩ꤭ꤊꤢꤨ꤭ ꤏꤛꤣꤋꤢꤧ꤭ ꤢ꤬ꤒꤥ꤭ꤢ꤬ꤙꤢꤧ꤬ ꤒꤥ꤬ ꤒꤢ꤬ꤟꤢꤩ꤬ ꤔꤌꤣ꤬꤯ 

ꤊꤤ꤬ ꤔꤟꤢꤧ꤬ ꤘꤢ꤬ꤊꤢꤧ꤬ ꤞꤢꤚꤢ ꤔꤌꤣ꤬ ꤜꤟꤢꤩ꤭ ꤗꤟꤢꤩ꤬ꤡꤟꤢꤩ꤭ꤗꤟꤢꤩ꤬ꤕꤟꤢꤩꤋꤛꤢꤩ꤭ ꤔꤟꤢꤧ꤬ ꤙꤤ ꤢ꤬ꤜꤟꤢꤧ꤬꤭ꤛꤢꤩ꤭ ꤒꤣ꤬ꤡꤛꤣ꤬ꤡꤛꤣ꤬ ꤟꤢꤩꤗꤢ꤬ ꤢ꤬ꤒꤥ꤭ꤢ꤬ꤙꤢꤧ꤬ ꤔꤢ ꤢꤨꤕꤢ꤬ꤒꤤ꤬ ꤒꤥ꤬ ꤔꤤ: 

• ꤘꤛꤢ꤬ꤒꤟꤢ꤭ ꤒꤟꤢꤧ꤬ꤗꤟꤢꤩ꤬ꤊꤢꤨ꤭ ꤔꤟꤢꤧ꤬ ꤒꤟꤢꤧ꤬ꤘꤛꤢ꤬ꤋꤢꤨ꤬, ꤔꤟꤢꤪ꤭ꤥ꤬ꤊꤟꤌꤣ ꤔꤟꤢꤧ꤬ ꤒꤟꤢꤧ꤬ꤗꤟꤢꤩ꤬ ꤞꤤ꤭   

• ꤗꤟꤢꤩ꤬ꤒꤢ꤬ꤕꤜꤢꤩ꤬ ꤔꤟꤢꤧ꤬ ꤒꤟꤢꤧ꤬ꤗꤟꤢꤩ꤬ ꤏꤛꤣꤋꤢꤧ꤭ ꤖꤢꤨ ꤡꤟꤢꤨ ꤢꤧ꤬ ꤞꤢꤧꤕꤜꤢꤪ꤬ ꤗꤟꤢꤩ꤬ꤋꤥ ꤔꤌꤣ꤬ 

• ꤗꤟꤢꤩ꤬ꤢꤩ꤬ ꤒꤟꤢ꤭ꤒꤟꤢꤦ꤭ ꤔꤟꤢꤧ꤬ ꤜꤢꤧ꤭ꤊꤢꤧ꤬ ꤞꤤ꤭ ꤔꤟꤢꤧ꤬ ꤙꤝꤤꤔꤟꤤꤙꤢꤧ꤬ ꤞꤤ꤭, ꤘꤛꤢꤩꤗꤟꤢꤩ꤬ ꤔꤟꤢꤧ꤬ ꤘꤢ꤬ꤊꤢꤧ꤬ ꤏꤛꤣꤋꤢꤧ꤭ ꤜꤣ ꤒꤥ꤬ ꤞꤤ꤭, ꤘꤛꤢꤩꤓꤛꤢ꤬ ꤔꤟꤢꤧ꤬ ꤒꤟꤢꤧ꤬ꤘꤛꤢ꤬ꤋꤢꤨ꤬ ꤒꤥ꤬ ꤞꤤ꤭ 

• ꤗꤟꤢꤩ꤬ ꤞꤢꤧꤒꤢ꤬ꤚꤢꤧ꤭ ꤔꤟꤢꤧ꤬, ꤗꤟꤢꤩ꤬ ꤏꤢꤨꤏꤢ ꤔꤟꤢꤧ꤬, ꤗꤟꤢꤩ꤬ ꤞꤢꤧꤏꤢꤩ꤭ ꤔꤟꤢꤧ꤬, ꤗꤟꤢꤒꤥ꤬ꤗꤢ꤬ ꤗꤟꤢꤩ꤬ꤡꤟꤢꤩ꤭ ꤔꤟꤢꤧ꤬ ꤞꤤ꤭  

• ꤜꤟꤢꤩ꤭ ꤟꤢꤩꤏꤥ꤬ ꤔꤟꤢꤧ꤬ ꤒꤟꤢꤧ꤬ꤊꤟꤢꤨꤊꤟꤛꤢ꤭ ꤔꤢ ꤔꤟꤢꤧ꤬ ꤘꤢ꤬ꤊꤢꤧ꤬ꤋꤥ꤭ꤙꤢꤪꤞꤛꤥ ꤙꤢꤧ ꤒꤥ꤬ ꤢ꤬ꤑꤢꤩ꤭ ꤢ꤬ꤗꤟꤢꤩ꤬ ꤒꤟꤢ꤭ꤒꤟꤢꤦ꤭ ꤔꤟꤢꤧ꤬ ꤞꤤ꤭

ꤖꤢꤧ꤬ꤘꤢ꤬ꤚꤢꤧ꤬ ꤢꤨꤕꤢ꤬ꤒꤤ꤬ 

ꤊꤤ꤬ NLRB ꤟꤢꤩꤓꤢꤩ꤬ꤟꤛꤢ꤭ ꤔꤢ ꤔꤟꤢꤧ꤬ ꤢ꤬ꤋꤝꤢꤢ꤬ꤛꤢ꤬ ꤔꤌꤣ꤬ ꤢꤨ꤭ ꤗꤟꤢꤩ꤬ꤕꤟꤢꤩꤢꤩ꤬ ꤟꤢꤩꤗꤢ꤬, 
ꤢꤧ꤬ꤞꤤ꤭ ꤢ꤬ꤋꤝꤢꤢ꤬ꤛꤢ꤬ ꤥ꤬ ꤔꤢ ꤗꤟꤢꤩ꤬ꤒꤥ꤭ꤗꤟꤢꤩ꤬ꤚꤛꤢꤋꤛꤢꤩ꤭ ꤔꤌꤣ꤬ ꤗꤢ꤬ ꤢ꤬ꤥ꤬ ꤕꤚꤢꤧ꤯ NLRB 
ꤢ꤬ꤋꤝꤢꤢ꤬ꤛꤢ꤬ ꤥ꤬ ꤔꤢ ꤟꤢꤩꤓꤛꤢ꤬ ꤘꤣ ꤘꤢ꤬ꤊꤢꤧ꤬ ꤞꤢꤚꤢ ꤚꤢꤪ ꤢ꤬ ꤔꤟꤢꤪ꤭ ꤢꤧ ꤘꤢ꤬ꤊꤢꤧ꤬ ꤋꤛꤢꤩ꤭ 
ꤘꤢ꤬ꤊꤢꤧ꤬ꤖꤢꤨ ꤢ꤬ꤞꤢꤧ꤭ ꤞꤤ꤭ ꤓꤌꤣ꤭ꤗꤢ꤬ ꤔꤟꤢꤪ꤭ꤘꤛꤢꤩ ꤘꤢ꤬ꤊꤢꤧ꤬ꤖꤢꤨ ꤜꤢꤧ꤭ꤊꤢꤧ꤬ ꤔꤢ ꤙꤝꤤꤔꤟꤤꤙꤢꤧ꤬ 

ꤙꤤ ꤘꤢ꤬ꤊꤢꤧ꤬ꤖꤢꤨ ꤔꤟꤤꤊꤟꤌꤣ꤭ꤒꤥ꤬ ꤒꤢ꤬ꤟꤢꤩ꤬ ꤞꤤ꤭ ꤖꤢꤨꤔꤌꤣ꤬꤯ NLRB ꤢ꤬ꤋꤝꤢꤢ꤬ꤛꤢ꤬ 
ꤥ꤬ꤕꤟꤥ ꤒꤣ꤬ꤡꤛꤣ꤬ ꤔꤢ ꤢꤧ꤬ꤟꤢꤩ ꤔꤟꤤ ꤘꤢ꤬ꤊꤢꤧ꤬ꤞꤢꤚꤢ ꤗꤟꤢꤒꤥ꤬ꤗꤢ꤬ ꤛꤢꤨ꤬ꤔꤟꤤ꤬ꤛꤢ꤬ 
ꤕꤜꤢꤪꤗꤟꤢꤨ꤬ ꤔꤢ ꤔꤟꤢꤪ꤭ ꤥ꤬ꤊꤟꤌꤣ ꤢꤨꤕꤢ꤬ꤒꤤ꤬ ꤓꤌꤣ꤭ꤗꤢ꤬ ꤔꤟꤢꤪ꤭ꤟꤢꤩꤏꤥ꤬ꤚꤛꤢ ꤘꤢ꤬ꤊꤢꤧ꤬ꤖꤢꤨ 
ꤢ꤬ꤋꤝꤢꤢ꤬ꤛꤢ꤬ ꤒꤢ꤬ꤟꤢꤩ꤬ꤞꤤ꤭ ꤖꤢꤨꤔꤌꤣ꤬

ꤊꤟꤢꤩꤊꤢꤨ꤭ ꤢꤨꤕꤢ꤬ꤒꤤ꤬ ꤒꤢ꤬ꤟꤢꤩ꤬ 

New York ꤔꤌꤣ꤬ ꤢꤨꤕꤢ꤬ꤒꤤ꤬ ꤥ꤬ ꤔꤢ ꤜꤟꤢꤩ꤭ꤗꤟꤢꤩ꤬ꤚꤛꤢꤓꤛꤢ꤬ NLRA 

ꤒꤟꤢꤧ꤬ꤒꤢ꤬ꤊꤢꤪꤒꤢ꤬ꤊꤢꤧ꤬ ꤙꤤ ꤘꤢ꤬ꤊꤢꤧ꤬ꤖꤢꤨ ꤕꤜꤢꤪꤗꤟꤢꤨ꤬ ꤒꤢ꤬ꤟꤢꤩ꤬ ꤢ꤬ꤑꤢꤩ꤭, ꤔꤢ ꤒꤟꤢꤧ꤬ꤗꤟꤢꤩ꤬ꤊꤢꤨ꤭ 

ꤘꤢ꤬ꤊꤢꤧ꤬ꤖꤢꤨ ꤒꤢ꤬ꤟꤢꤩ꤬ ꤢ꤬ꤑꤢꤩ꤭ ꤖꤢꤨꤔꤌꤣ꤬꤯ ꤙꤢꤧ꤬ꤊꤛꤢꤔꤢ ꤒꤟꤢꤧ꤬ꤟꤢꤩꤏꤥ꤬ꤓꤛꤢ꤬ ꤔꤌꤣ꤬ ꤚꤢꤪ 

ꤒꤟꤢꤧ꤬ꤓꤢꤦꤡꤢꤩ꤭ ꤊꤜꤛꤢꤊꤜꤥ꤭ ꤔꤌꤣ꤬ ꤢ꤬ꤟꤛꤢ꤭ ꤔꤢ NLRB ꤕꤜꤢꤪꤗꤟꤢꤨ꤬ ꤕꤢ꤭ ꤒꤥ꤬, 
ꤗꤢ꤬ꤔꤢ ꤢ꤬ꤟꤛꤢ꤭ ꤔꤢ NYS Dept. of Labor or Division of Human 

Rights ꤔꤌꤣ꤬ ꤕꤢ꤭꤯

Buffalo NLRB Office		 	
130 S. Elmwood Ave, Ste 630
Buffalo, NY 14202
ꤢꤧꤟꤛꤢ꤭ ꤊꤚꤢ꤭ ꤔꤢ ꤛꤢꤩ꤭: 1-844-762-6572
www.nlrb.gov/region/buffalo 


NYS DOL 
ꤢꤧꤟꤛꤢ꤭ ꤊꤚꤢ꤭ ꤔꤢ ꤛꤢꤩ꤭: 1-877-466-9757 
www.labor.ny.gov/secure/con-
tact/form.asp?subject=9 


WNYCOSH Worker Center 
2495 Main St., Ste 438

Buffalo, NY 14213

ꤢꤧꤟꤛꤢ꤭ ꤛꤢꤩ꤭ ꤗꤢꤒꤥ꤭: 716-206-3550 
(ꤢꤧꤔꤟꤤ ꤜꤢ꤭ꤍꤟꤥ 14 ꤡꤛꤣ꤬)

www.wnycosh.org

ꤊꤤ꤬ ꤒꤟꤢꤧ꤬ꤕꤛꤢꤒꤟꤢꤧ꤬ꤏꤢꤧ꤭ ꤓꤝꤟꤥ꤭ꤓꤛꤢ꤬ ꤟꤢꤩꤗꤢ꤬ ꤙꤢꤧ꤬ ꤢꤧꤟꤛꤢ꤭ ꤢꤨ꤭ꤕꤢꤩ꤭

ꤢ꤬ꤋꤝꤢꤢ꤬ꤛꤢ꤬ ꤛꤢꤩ꤭ꤒꤢ꤬ꤟꤢꤩ꤬ꤗꤢ꤬ ꤢꤨ꤭ ꤔꤟꤤꤙꤢꤧ꤬ ꤒꤥ꤬ ꤒꤢꤩ꤭? 
ꤘꤢ꤬ꤊꤢꤧ꤬ꤖꤢꤨ ꤟꤛꤢ꤭ꤔꤢ ꤢꤧ꤬ꤞꤤ꤭ ꤜꤤ꤬ꤙꤢ꤬ (Independent contractors) ꤒꤢ꤬ꤟꤢꤩ꤬ ꤗꤢ꤬ ꤢ꤬ꤔꤟꤤ ꤊꤟꤌꤣ꤭ ꤛꤢꤩ꤭ ꤢ꤬ꤋꤝꤢꤢ꤬ꤛꤢ꤬ ꤒꤥ꤬, ꤓꤌꤣ꤭ꤗꤢ꤬ ꤘꤢꤪ꤭ꤊꤢꤨ꤭ ꤘꤢ꤬ꤊꤢꤧ꤬ꤖꤢꤨꤞꤤ꤭ ꤔꤢ ꤟꤤ꤬ꤖꤛꤢ꤭ꤊꤢꤨ꤭ 
ꤕꤚꤟꤢꤧ꤬ꤗꤛꤢꤋꤝꤢꤧ꤬ ꤘꤢ꤬ꤊꤢꤧ꤬ꤖꤢꤨꤞꤤ꤭ꤗꤢ꤬ ꤢ꤬ꤔꤟꤤ ꤊꤟꤌꤣ꤭ ꤢ꤬ꤋꤝꤢꤢ꤬꤬ꤛꤢ꤬ ꤛꤢꤩ꤭ ꤒꤥ꤬, ꤚꤢꤪ ꤔꤌꤣ꤬ꤗꤛꤢ꤬ ꤢ꤬ꤗꤛꤢꤔꤢ ꤞꤤ꤭ ꤘꤢ꤬ꤊꤢꤧ꤬ ꤖꤢꤨꤒꤢꤩ꤭ ꤔꤌꤣ꤬ ꤕꤚꤢꤧ꤯ ꤙꤢꤧ꤬ꤊꤛꤢꤔꤢ ꤢ꤬ꤋꤝꤢꤢ꤬ꤛꤢ꤬ ꤔꤟꤢꤧ꤬ 

ꤔꤟꤤꤙꤢꤧ꤬ NLRA ꤒꤟꤢꤧ꤬ꤘꤛꤢꤩ ꤒꤢ꤬ꤟꤢꤩ꤬ ꤒꤥ꤬ ꤔꤢ ꤔꤟꤤ ꤒꤥ꤬ ꤔꤌꤣ꤬, ꤏꤢꤨ꤬ꤘꤛꤢ꤬꤭ ꤗꤛꤢ ꤟꤛꤢ꤭ ꤘꤣ WNYCOSH Worker Center ꤔꤢ 716-206-3550 ꤔꤌꤣ꤬꤯  

https://www.nlrb.gov/region/buffalo
https://labor.ny.gov/secure/contact/form.asp?subject=9
https://labor.ny.gov/secure/contact/form.asp?subject=9
https://www.nlrb.gov/region/buffalo
https://labor.ny.gov/secure/contact/form.asp?subject=9
https://labor.ny.gov/secure/contact/form.asp?subject=9

